6 eufwen gangjgoj

bouxhien Moz Beibei

B.2017 Nd.1 Nod

GVANGJSIH MINZCUZ BAU

Fwencuengh Singsing Dingq Haeuj Rwz
Cwngcwz Coenzcoenz Dawz Haeuj Sim

Huz(ciengq)

Goeng’ au daeuj bingzleix,
Gou ndatheiq foenfoen;
Sawj vunz sim mbouj onj,
De cienmonz ra sau.

Vangz(ciengq)

Yunghsim vih vunzmbanyj,
Mbouj cam faen ngaenz lawz;
Luenh ndaq mbouj baengzgawq,
Sawj gou hozndat hwnj.

Cangh(ciengq)

Guenj fuengzrongz haenzdah,
Gvanbaz ndaq youh ceng;
Nienzgeij oiq ceiq bengz,

Yaek hengz gvaiq guh maz.

Huz(vaigbanj)

Doengz daenj geu vaq he,
Dauq naeuz de miz goeng;
Gou caen siengj mbouj doeng,
Fangz longh gijmaz gvaiq.

Vangz(vaigbanj)

Guenj fuengzrongz haenzdah,
Dingh yaek ca aeu ndei;
Ranz mbouj deng cung bae,
Nazhaeux ndaej fungsou.

Angqhoh Yaek Ciuhai Cibgouj Daih
KH 1KMW E LRI

[] Suh Dasingh / 7%k 2

Haetneix gaeq bakmbaeu,
Senq han naeuz angqyangz;
Cunghgoz gungcanjdangj,
Gangj hai Cibgouj Daih.

Youq ndaw singz Baekging,
Venj baengznding ceijloeg;
Gyonglaz hemqsoegsoeg,
Sing moek daengx roen haw.

Guek raeuz gensez ndi(ndei),
Bienq fouqmiz maenh’ ak;
Ndaem faex ndaej baenzmak,
Doh dieg bak ndaej gwn.

Daj Cibbet Daih ma,

Gaijgwz nda hwnj mbaek;
Lijlun caemh haeuj laeg,
Baenz daegsaek guekgya.

Ginghci mbefat nyaemz,
Minzswngh gaem ndaej hwnj;
Saehnieb bae ndaej swnh,
Angjdin swnj ndaej caez.

Miz “it sai it loh”,

Gak guek goj camgya;
Yadouzhangz rengz na,
Va cienz bang guekwnq.

Guekgya aeu ceih dangj,
Fanjfuj gangj okrengz;

Dam caiz couh mbouj deng,
Dingj geng engq ngaiz gaemh.

Cibgouj Daih yaek hai,
Eigseiq goulau naek;
Gaijgwz aiq haeuj laeg,
Aeu mbaet rengz caj guh.

Hai hoih lwnh saeh naek,

Ndwn sang daek(san) saehhung;
Dingh fuengcim bae gung,
Yungh cwngewz bae gej.

Daih saeh dingh bak nienz,
Loh hung sien ngonz cinj;
Baihnaj miz dangj yinx,
Diem din ndaej bae vaiq.

Laeb dangj daengz bak bi,
Ndi(ndei) saedyienh siujgangh;
Laeb guek bak nienz sang,
Angq raen Cungguekloq.

Cibgouj Daih hungmbwk,

Dangj yinx dwg magmuengh;
Gaen riengz dangj mbouj cuengq,
Muengh fanh bi vuenyungz.

Cangh(vaiqbanyj)
Ngoenzngoenz daeuj yawj fai,
Vunzlai doengz sim haen;
Guenjleix gig nyinhcaen,
Hawj vunz haenh dangqmaz.

Huz(ciengq)

Bak gangj naeuz guh saeh,

Vih cihgeij vuenyungz;

Veh guk youh veh lungz,

Siengj bae mungq(yaeuh) bouxlawz?

Vangz(ciengq)

Fuengz raemxrongz hoh naz,
Ndongj lumj faz(diet) lumj gang;
Miz caeg luenh guh vang,

Gou wngdang bae caz.

Cangh(ciengq)

Dwg gou guh mbouj deng,
Nanengq daengz gyoengqgsou;
Doiq mbouj gvaq liux youx,
Gou bouxlaux hengz loeng.

(vaigbanyj)
Bonjlaiz siengj cam aeu,
Mbouj raen mwngz daeuj daengz;
Saedcaih gangj mbouj caenh,
Sim dam baenz bouxcaeg.

Siujyoz rim roek bi
Cingzcik gou ceiq yaez
Hag mbouj ndaej gijmaz
Seizneix ienq mbouj dingz

Baenzngoenz cungj guhcaemz
Ngoenz ndat bae gauj raemx
Ciengz bae caeg mak heu

Lij bae nyeu daekgaeu]

Dan rox ngeix guhcaemsz

Hwnzngoenz mbouj yawjsaw

Bouxlaux naeuz youh euq
Lauxsae gyauq youh dengj

Roek bi guhcaemz gvaq
Saw mbouj rox geij aen
Suenq soq hix mbouj deng
Dauhleix engq mbouj rox

Seizneix naemj hwnjdaeu]
Hojsik ndaej sim’in
Muengh caezgya roxhit
Seizgan mbouj rox dauq



